
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পঞ্চম পরিচ্ছেদ
৮৭


একটি প্রকাণ্ড আড্ডা ছিল; রাজ-সৈন্যগণ সহসা সেই আড্ডা আক্রমণ করিয়ী বিদ্রোহীদের উপর গুলি বর্ষণ করিতে থাকে। একজন দলপতি মিঃ ব্লেকের সম্মুখে থাকিয়া সৈন্যগুণের আক্রমণ প্রতিহত করিবার চেষ্টা করিতেছিল; একজন রাজ-সৈন্য তাহাকে গুলি করিতে উদ্যত হইলে, মিঃ ব্লেক সেই সৈন্যের প্রাণবধ করিয়া দলপতির প্রাণ রক্ষা করেন। কৃতজ্ঞ দলপতি কৃতজ্ঞতার নিদর্শন স্বরূপ তাঁহাকে একখানি মূল্যবান হীরক উপহার প্রদান করিয়াছিল। অনন্তর সে মিঃ ব্লেককে সঙ্গে লইয়া সুড়ঙ্গ-পথে আর একটি আড্ডায় পলায়ন করিয়াছিল। এটি সেই আড্ডা। মিঃ ব্লেক, জাহাজ হইতে নামিয়া যাহার সহিত গোপনে সাক্ষাৎ করছিলেন, সেই ব্যক্তিই সেই দলপতি;—তাহারই নিকট তিনি এই আড্ডায় প্রবেশের সাঙ্কেতিক শব্দটি জানিতে পারেন।

 এই অট্টালিকার বাহ্যিক অবস্থা অতি শোচনীয় হইলেও ভিতরের সাজ-সজ্জা অতি মনোহর। ভিতরের কক্ষ সুন্দর রূপে সজ্জিত, উজ্জ্বল আলোকে উদ্ভাসিত! মিঃ ব্লেক কার্যানুরোধে পূর্ব্বে বিপ্লববাদীগণের গুপ্ত সমিতির সদস্য নির্ব্বাচিত হইয়াছিলেন; সুতরাং এই অট্টালিকায় প্রবেশ করিতে তাঁহার আশঙ্কার কোনও কারণ ছিল না।

 মিঃ ব্লেক কক্ষমধ্যে প্রবেশ করিয়া দেখিলেন, কক্ষ-প্রাচীর মূল্যবান চীনাংশুকে আবৃত; মেঝের উপর একখানি স্থূল ও কারুকার্যখচিত পারস্যদেশীয় গালিচা প্রসারিত। মধ্যস্থলে একখানি সুবৃহৎ গোলাকার টেবিল; টেবিলের উপর লোহিত মখমলের আস্তরণ, তাহাতে সোণালী জরির কারুকার্য্য। টেবিলের চারিদিকে গদি-আঁটা সুন্দর সুন্দর চেয়ার; কয়েকটি তাম্রনির্ম্মিত সুবৃহৎ ল্যাম্প দপ্ দপ্ করিয়া

		 এই পাতা শেষ সম্পাদিত হয়েছে ০৭:১৬টার সময়, ১৯ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

